
Հայաստանի Հանրապետության կառավարության «Հայաստանի Հանրապետությունում 2019-2023 թվականների ոչխարաբուծության և այծաբուծության զարգացման պետական աջակցության ծրագիրը հաստատելու մասին» որոշման նախագծի մեջ փոփոխություններ կատարելու վերաբերյալ շահագրգիռ մարմինների և ֆինանսական կառույցների կողմից ստացված առարկությունների և առաջարկությունների, դրանց ընդունման կամ չընդունման վերաբերյալ

	Առարկության, առաջակության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն
05.08.2019թ. 
N 01/27.1/17396-2019

	1. «Հայաստանի Հանրապետությունում 2019-2023 թվականների ոչխարաբուծության և այծաբուծության զարգացման պետական աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) նախաբանից անհրաժեշտ է հանել Սահմանադրության 146-րդ հոդվածին արված հղումը և հղում կատարել համապատասխան օրենսդրական իրավական ակտի հոդվածին կամ հոդվածի մասին, քանի որ Սահմանադրության 146-րդ հոդվածի 2-րդ մասի համաձայն՝ Կառավարության լիազորությունները սահմանվում են Սահմանադրությամբ և օրենքներով և հիշյալ հոդվածին հղում կատարելու անհրաժեշտությունը բացակայում է:
	Ընդունվել է:
  Կատարվել է համապատասխան փոփոխություն:
	Հանվել է Սահմանադրության 146-րդ հոդվածին արված հղումը:

	
	2.Նախագծի 2-րդ կետի «ընդունումից» բառն անհրաժեշտ է փոխարինել «ուժի մեջ մտնելուց» բառերով:
	Ընդունվել է:
  Կատարվել է համապատասխան փոփոխություն:
	«ընդունումից» բառը փոխարինվել է «ուժի մեջ մտնելուց» բառերով:

	
	3.Նախագիծն անհրաժեշտ է համաձայնեցնել շահարգրիռ մարմինների հետ:
	Ընդունվել է ի գիտություն:
	ՀՀ վարչապետի 31.07.2019 թվականի 
N 02/16.12/35262-2019
հանձնարարականով նախագծի փաթեթն ուղարկվել է շահագրգիռ մարմիններին` կարծիքի:

	ՀՀ շրջակա միջավայրի նախարարություն
07.08.2019թ.
N 1/13.2/11980-19
	1. Ծրագրում բացակայում է ոչխարաբուծության և այծաբուծության զարգացման համար անհրաժեշտ արոտավայրի մակերեսի վերաբերյալ տեղեկատվությունը, ինչպես նաև շրջակա միջավայրի բաղադրիչների վրա հնարավոր ազդեցության ռիսկերը, մասնավորապես՝ արոտավայրերի գերարածեցման և հողերի դեգրադացման մասով:

	Ընդունվել է մասմաբ։
  Նախագծում լրացվել է տեղեկատվություն արոտավայրերի մակերեսի վերաբերյալ։
  Ինչ վերաբերում է արոտավայրերի գերարածեցման և դեգրադացման վտանգին, ապա դա բացառվում է նկատի ունենալով, որ ծրագրի իրականացման արդյունքում ոչխարների և այծերի գլխաքանակը նախատեսվում է ավելացնել ընդամենը 30 հազ. գլխով, որն էական ազդեցություն չի թողնի արոտների օգտագործման տեսանկյունից, քանզի հանրապետությունում արոտավայրերի առկա մակերեսը հնարավորություն ունի ապահովել շուրջ 1 մլն մանր եղջերավորների արածեցումը։  Արոտավայրերի օգտագործման կարգը սահմանվում է ՀՀ կառավարության 2011թ. ապրիլի 14-ի N 389-Ն որոշմամբ։ 
   Հարկ է նշել նաև, որ Համաշխարհային բանկի համաֆինանսավորմամբ իրականացվող ԿԱՌՄԱԿ ծրագրով վերջին տարիներին հանրապետության մարզերում իրականացվել են գյուղամերձ և հեռագնա դեգրադացված արոտների բարելավման աշխատանքներ, որն իր հերթին ևս նպաստավոր պայմաններ է ստեղծում ծրագրով նախատեսված թիրախները ապահովելու համար:
	Ծրագրի 3-րդ կետում լրացվել է տեղեկատվություն հանրապետությունում արկա արոտավայրերի մակերեսի վերաբերյալ։

	
	2. Համաձայն «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի 14-րդ հոդվածի 1-ին մասի՝ նախագիծը ենթակա է շրջակա միջավայրի վրա ազդեցության ռազմավարական գնահատման և փորձաքննության:
	Չի ընդունվում։
 Տվյալ ծրագիրը չի կարելի դիտարկել հիմնադրույթային փաստաթուղթ և ենթարկել օրենքով նախատեսված փորձաքննության։  
	

	ՀՀ ֆինանսների նախարարություն
16.08.2019թ.
N 01/8-1/13003-2019
	1. Նախագծի 1-ին կետով հաստատվող՝ Հայաստանի Հանրապետությունում 2019-2023 թվականների ոչխարաբուծության և այծաբուծության զարգացման պետական աջակցության ծրագրով (այսուհետ՝ Ծրագիր) նախատեսվում է պետական աջակցության մեխանիզմներով (վարկերի տոկոսադրույքի մասնակի սուբսիդավորում կամ կատարված ծախսերի մասնակի փոխհատուցում) նպաստավոր պայմաններ ստեղծել հանրապետությունում ոչխարաբուծության և այծաբուծության ճյուղերի զարգացման համար:
    Այդ կապակցությամբ հստակեցման կարիք ունի՝ արդյոք Ծրագրի մշակման ժամանակ ուսումնասիրվել է գյուղատնտեսական տնտեսավարողների շրջանում հետաքրքրվածությունը նախաձեռնության նկատմամբ, ինչպես նաև հղի ոչխարներ և այծեր, ոչխարի ու այծի արու և էգ տոհմային մատղաշի (այսուհետ՝ Տոհմային ՄԵԿ) ձեռքբերման համար գյուղատնտեսական տնտեսավարողների շրջանում վճարունակ պահանջարկը և արդյոք վերջիններիս ուսումնասիրությունների արդյունքները հիմք են հանդիսացել Ծրագրով նախատեսված չափաքանակների, այդ թվում՝ վարկերի տոկոսադրույքների սուբսիդավորման չափի, ծախսերի փոխհատուցման չափի մշակման համար (առկայության պարագայում առաջարկում ենք ուսումնասիրության արդյունքները կցել Նախագծի փաթեթում):
	Ընդունվել է ի գիտություն:
Ծրագրի մշակման համար հիմք են հանդիսացել ոլորտի տնտեսավարողների հետ կազմակերպված բազմաթիվ հանդիպումների և քննարկումների ընթացքում վերջիններիս կողմից ցուցաբերած հետաքրքրվածությունը նման ծրագրի իրականացման նկատմամբ: Մյուս կողմից, 90-ական թվականներից ի վեր հանրապետությունում  տոհմասելեկցիոն աշխատանքներ գրեթե չեն տարվել, ուստի անհրաժեշտություն է առաջացել առկա հոտի թարմացման և ցեղերի արտադրատնտեսական ցուցանիշների բարձրացման նպատակով ներկրել Տոհմային ՄԵԿ:
  Միևնույն ժամանակ Ծրագրի մշակման  նախապատրաստական փուլում իրականացվել է  կենդանիների ներկրման և արտահանման չափաքանակների, ինչպես նաև տարբեր տնտեսավարողների կողմից ներկրված կենդանիների գների ուսումնասիրություն:

	Տրվել է պարզաբանում։

	
	2. Ծրագրում ներկայացված է ոլորտի ներկայիս վիճակը և զարգացման անհրաժեշտությունը, սակայն նշված չեն այն տոհմային ցեղատեսակները, որոնց ներմուծման կամ սելեկցիոն բուծման շնորհիվ նախատեսվում է բարելավել ոլորտի որակական ցուցանիշները, որից ելնելով հնարավոր չէ գնահատել ծրագրի նպատակահարմարությունը և արդիականությունը: Միաժամանակ առաջարկում ենք Ծրագրի իրականացման անհրաժեշտությունը բաժնում մսի գծով ներկայացված արտահանման ցուցանիշներին զուգահեռ ներկայացնել նաև կաթի և բրդի արտադրության և արտահանման, ինչպես նաև Ծրագրի իրականացումից ակնկալվող քանակական ցուցանիշներ:

	Ընդունվել է ի գիտություն։
Հաշվի առնելով այն հանգամանքը, որ ոչխարները մեծամասամբ կոմբինացված ցեղի կենդանիներ են (մսաբրդակաթնատու), Ծրագրով որևէ կոնկրետ ցեղի առանձնացումը նպատակահարմար չէ, քանի որ ոլորտում գործունեություն իրականացնող տնտեսավարողները, կախված շուկայի պահանջարկից, ինքնուրույն են որոշում կայացնում: Ծրագրի շրջանակներում ներկրվող կենդանիները, լինելով բարձրարժեք տոհմային. իրենց արտադրատնտեսական ցուցանիշներով գերազանցելու են ՀՀ-ում առկա կենդանիների ցուցանիշներին: Ինչ վերաբերում է կաթի և բրդի արտադրության ու արտահանման խնդրին, ապա հարկ է նշել, որ Ծրագիրը կառուցված է հաշվի առնելով ՄԵԿ-ի մսի նկատմամբ ձևավորված պահանջարկը՝ շեշտը դնելով մսատու ուղղության վրա։ Ինչ վերաբերում է երկրորդական արտադրանքին (կաթ, բուրդ, կաշեհումք), ապա այն կգտնի իր իրացման ուղիները։ 

	Տրվել է պարզաբանում։

	
	3. Ծրագրում ներկայացված չեն պետական աջակցության մեխանիզմների կանխատեսումների, ազդեցության գնահատականների և ակնկալվող արդյունքների վերաբերյալ հաշվարկներ, մասնավորապես՝ Տոհմային ՄԵԿ-ի 450.0 հազար. դրամ առավելագույն արժեքի հիմնավորման, յուրաքանչյուր տարի նախատեսվող փոխհատուցման և սուբսիդավորման վերաբերյալ:

	Ընդունվել է ի գիտություն։
  Տնտեսավարողների կողմից ներկրվող կենդանիների գների ուսումնասիրությունների հիման վրա, ինչպես նաև, հաշվի առնելով այն հանգամանքը, որ Տոհմային ՄԵԿ-ը 20-30 տոկոսով ավելի թանկ է ապրանքային կենդանիներից, Ծրագրով սահմանվել է փաստացի վճարվող առավելագույն արժեքը (չհաշված տեղափոխման ծախսերը): 
[bookmark: _GoBack]	Ինչ վերաբերում է յուրաքանչյուր տարի նա- խատեսվող փոխհատուցման և սուբսիդավորման չափաքա- նակներին, ապա դրանք ձևավորվել են՝ հաշվի առնելով տնտեսավարողների հետ քննարկման արդյունքները, ինչպես նաև վերջիններիս վճարունակությունը: 
	Տրվել է պարզաբանում։

	
	4.Համաձայն Ծրագրի 28-րդ կետի՝ պետական աջակցությունը նախատեսվում է իրականացնել հետևյալ երկու եղանակով՝
· Տոհմային ՄԵԿ-ի ձեռքբերման նպատակով տրամադրվող վարկերի տոկոսադրույքի մասնակի սուբսիդավորում
   Ծրագրի շրջանակներում նախատեսվում է իրավաբանական կամ ֆիզիկական անձանց, անհատ ձեռնարկատերերին (այսուհետ՝ Շահառու) առավելագույնը 12 տոկոսով տրամադրվող վարկերի սուբսիդավորումն իրականացնել այնպիսի չափաքանկով, որպեսզի վարկերը տրամադրվեն Շահառուներին 2 % տոկոսադրույքով, իսկ ՀՀ կառավարության 18.12.2014թ. N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերին և գյուղատնտեսության ոլորտում գործունեություն իրականացնող կոոպերատիվներին՝ 0 % տոկոսադրույքով: Վարկերը տրամադրվելու են մինչև 4 տարի մարման ժամկետով, ընդ որում Շահառուի ցանկությամբ վարկի մայր գումարի մարման համար կարող է սահմանվել արտոնյալ ժամկետ՝ առավելագույնը 12 ամիս: 
- Կատարված ծախսի փոխհատուցում:
  Ծրագրի շրջանակներում նախատեսվում է փոխհատուցել Շահառուի կողմից յուրաքանչյուր գլուխը մինչև 450 հազար ՀՀ դրամ արժեքով ձեռք բերված Տոհմային ՄԵԿ-ի համար փաստացի վճարված գումարի (չհաշված տեղափոխման ծախսերը) 23 %-ը, իսկ ՀՀ կառավարության 18.12.2014թ.          N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի և գյուղատնտեսության ոլորտում գործունեություն իրականացնող կոոպերատիվների պարագայում՝ նախատեսվում է փոխհատուցել մինչև 450 հազար ՀՀ դրամ արժեքով ձեռք բերված Տոհմային ՄԵԿ-ի համար փաստացի վճարված գումարի (չհաշված տեղափոխման ծախսերը) 27 %-ը:
   Վերոնշյալի հետ կապված հարկ է նշել, որ Ծրագրի Ծրագրի ֆինանսական գնահատականը բաժնի Աղյուսակ 1-ում արտացոլված հաշվարկը, մեր գնահատմամբ ճշգրտման կարիք ունի, քանի որ համաձայն Ծրագրի՝ վարկերի տոկոսադրույքների սուբսիդավորումը կարող է իրականացվել մինչև 12 տոկոսային կետով (սահմանամերձ բնակավայրերի և կոոպերատիվների պարագայում), վարկերի մայր գումարի մարման համար կարող է սահմանվել մինչև 12 ամիս արտոնյալ ժամկետ, կատարված ծախսը կարող է փոխհատուցվել նաև 27 տոկոսով (սահմանամերձ բնակավայրերի և կոոպերատիվների պարագայում), մինչդեռ Աղյուսակ 1-ում հաշվարկները կատարվել են սուբսիդավորման չափը 10 տոկոս, վարկի մայր գումարի մարման արտոնյալ ժամկետը 6 ամիս իսկ փոխհատուցման չափը 23 տոկոս նախատեսելով: Այդ կապակցությամբ առաջարկում ենք ճշգրտել վերոնշյալ աղյուսակը և յուրաքանչյուր տարվա պետական աջակցության գումարի չափի վերաբերյալ ներկայացնել մանրամասն հաշվարկ/հիմնավորոււմներ:
	Ընդունվել է ի գիտություն։
Ծրագրի ֆինանսական գնահատականը բաժնի Աղյուսակ 1-ը կրում է հաշվարկային բնույթ: Հաշվարկները իրականացվել են միջինացված սկզբունքով՝ հաշվի առնելով որ Ծրագրով արտոնյալ ժամկետը սահմանվել է մինչև 12 ամիս, հաշվարկների համար հիմք է ընդունվել 6 ամսյա ժամանակահատվածը, բացի այդ հաշվի է առնվել այն հանգամանքը, որ տնտեսավարողները եկամուտ են ունենում, հետևաբար վճարունակ են դարնում կենդանիները ձեռքբերելուց 6 ամիս հետո: 
 Մյուս կողմից պետական աջակցության այլ ծրագրերի իրականացման փորձը ցույց է տվել, որ սոցիալական աջակցություն ստացող սահմանամերձ բնակավայրերի և գյուղատնտեսության ոլորտում գործունեություն իրականացնող կոոպերատիվների տեսակարար կշիռը բավական ցածր է, ուստի հաշվարկների հիմքում դրվել են 10 և 23 տոկոս չափաքանակները:
	Տրվել է պարզաբանում։

	
	5. Ծրագրի 28-րդ կետի 1-ին ենթակետի ա) պարբերության համաձայն՝ Ծրագրի մասնակից կարող է լինել նաև Գյուղական տարածքների տնտեսական զարգացման ծրագրերի իրականացման գրասենյակ պետական հինարկի (այսուհետ՝ Պետական հիմնարկ) գյուղական ֆինանսավորման կառույցը: Այդ կապակցությամբ հարկ է նշել, որ ՀՀ կառավարության 21.03.2019թ. N 289-Ն որոշման 2-րդ կետի 2-րդ ենթակետով նախատեսվել է դադարեցնել Պետական հիմնարկի գործունեությունը, իսկ 3-րդ կետով ՀՀ գյուղատնտեսության նախարարին հանձնարարվել է՝ նշված որոշումն ուժի մեջ մտնելուց հետո եռամսյա ժամկետում առաջարկություն ներկայացնել Պետական հիմնարկի Գյուղական ֆինանսավորման կառույցի, «Հայաստանում գյուղական տարածքների տնտեսական զարգացման» և «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամների գործառույթների մեկտեղման վերաբերյալ։ Ելնելով վերոգրյալից՝ առաջարկում ենք ներկայացնել համապատասխան տեղեկատվություն վերը նշված հանձնարարականի ուղղությամբ մինչ այս պահը ձեռնարկված քայլերի վերաբերյալ:
	Ընդունվել է ի գիտություն։
ՀՀ կառավարության 21.03.2019թ. N 289-Ն որոշման 3-րդ կետի հանձնարարականի կատարման հետ կապված ՀՀ էկոնոմիկայի նախարարության և «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջև պայմանավորվածություն է ձեռք բերվել, որ առաջիկայում նշված հիմնադրամը կստեղծի ինքնուրույն կառույց, որին էլ կփոխանցվեն «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի Գյուղական ֆինանսավորման կառույցի և «Հայաստանում գյուղական տարածքների տնտեսական զարգացման» հիմնադրամի գործառույթները:
Ներկայումս ԳՖԿ-ն գործում է իր կանոնադրությամբ օժտված լիազորությունների շրջանակում, որի համաձայն կարող է հանդես գալ Ծրագրի մասնակից, դրանից բխող բոլոր հանգամանքներով։
	Տրվել է պարզաբանում։

	
	6.Ծրագրի 28-րդ կետի 2-րդ ենթակետի թ) պարբերությամբ ներկայացված է, թե որ դեպքերում է փոխհատուցման գումարն ամբողջությամբ ենթակա վերադարձման: Այդ կապակցությամբ առաջարկում ենք Ծրագրում նախատեսել նաև փոխհատուցման գումարի վերադարձման հստակ ժամկետների վերաբերյալ համապատասխան դրույթ:
	Ընդունվել է: 
   Կատարվել է համապատասխան փոփոխություն:
	 2-րդ ենթակետի թ) պարբերությունը շարադրվել է հետևյալ խմբագրությամբ. «եթե Նախարարության կողմից իրականացված մոնիթորինգի արդյունքում պարզվել է, որ Շահառուն խախտել է սույն կետի 2)-րդ ենթակետի գ., դ. և ե. պարբերություններով  սահմանված պայմանները, ապա մեկ ամսվա ընթացքում փոխհատուցման գումարն ամբողջությամբ ենթակա է վերադարձման,»

	
	7.Ծրագրի 28-րդ կետի գ) ենթակետում որպես սուբսիդավորվող գումար նշված է արժեքով ձեռք բերված կենդանու համար փաստացի վճարված գումարը, մինչդեռ ըստ ընթացակարգի կարող է իրականացվել միայն տրամադրվող վարկերի տոկոսադրույքի մասնակի սուբսիդավորում: Այդ կապակցությամբ առաջարկում ենք խմբագրել նշված պարբերությունը:

	Ընդունվել է ի գիտություն։
Ծրագրով նախատեսվում է սուբսիդավորել ֆինանսկան կառույցների կողմից տրված վարկի շրջանակներում միայն Ծրագրով սահմանված ձեռքբերման արժեքի դիմաց փաստացի վճարված գումարը (չհաշված տեղափոխման ծախսերը)։ Տրամադրվող վարկի մնացած չափաքանակի նկատմամբ ֆինանսական կառույցները իրավասու են կիրառել իրենց ընթացակարգերով սահմանված տոկոսադրույքները։
	Տրվել է պարզաբանում։

	
	8. Ծրագրի 28-րդ կետի 1-ին ենթակետի ժը) պարբերության համաձայն՝ Շահառուն ՀՀ էկոնոմիկայի նախարարություն (այսուհետ՝ Նախարարություն) պետք է ներկայացնի գրավոր պարտավորագիր՝ ձեռք բերվող Տոհմային ՄԵԿ-ի առնվազն երեք տարի ՀՀ-ում ոչխարի և այծի հոտի վերարտադրության համար օգտագործելու և դրանց պահպանվածության, պտղատվության և ըստ սեռային կազմի սերնդի գլխաքանակի մասին ամենամյա հաշվետվություն տրամադրելու վերաբերյալ: Միաժամանակ 28-րդ կետի 1-ին ենթակետի ժթ) պարբերությամբ նախատեսված է, որ Տոհմային ՄԵԿ-ի օտարումից հետո ոչ ուշ, քան 72 ժամվա ընթացքում Շահառուն Նախարարություն է ներկայացնում տեղեկատվություն՝ դրան կցելով համայնքն սպասարկող անասնաբույժի կողմից վարվող կենդանիների հաշվառման և անասնաբուժական միջոցառումների գրանցամատյանից քաղվածք: Տվյալ պարագայում անհասկանալի է՝ ինչու Տոհմային ՄԵԿ-ի օտարման դեպքում Ծրագրով նախատեսված չէ սուբսիդավորման դադարեցման, սուբսիդավորված գումարի հետ վերադարձման պայման:
	Ընդունվել է։
  28-րդ կետի ժթ. պարբերությունում կատարվել է համապատասխան լրացում:
	 28-րդ կետի ժթ. պարբերությունում «քաղվածք» բառից հետո լրացվել է «ինչպես նաև նոր համայնքում հաշվառման վերաբերյալ համայնքի ղեկավարի կողմից տրված տեղեկանք և տվյալ համայնքը սպասարկող անասնաբույժի կողմից վարվող կենդանիների հաշվառման և անասնաբուժական միջոցառումների գրանցամատյանից քաղվածք» բառերով:

	
	9.Համաձայն Ծրագրի Ծրագրի մոնիթորինգը բաժնի 30-րդ կետի՝ Ծրագրի մոնիթորինգն իրականացնում է Նախարարությունը ՀՀ կառավարությանը ենթակա Սննդամթերքի անվտանգության տեսչական մարմնի և Տոհմային կենդանիների անասնաբույծների ասոցիացիա հասարակական կազմակերպության հետ համատեղ, մինչդեռ տվյալ բաժնում ՀՀ կառավարությանը ենթակա Սննդամթերքի անվտանգության տեսչական մարմնի և Տոհմային կենդանիների անասնաբույծների ասոցիացիա հասարակական կազմակերպության կողմից իրականացվող որևիցե գործողություն նկարագրված չէ:
	Ընդունվել է ի գիտություն։
  Սննդամթերքի անվտանգության տեսչական մարմինն իր գործունեությունն իրականացնում է օրենքով իրեն վերապահված լիազորությունների շրջանակում, որի համաձայն և ընդգրկվում է Ծրագրով նախատեսված մոնիթորինգի գործընթացում։
    Տոհմային կենդանիների անասնաբույծների ասոցիացիա ՀԿ-ն համարվում է հանրապետությունում անասնաբուծության ոլորտում եզակի գործողություններ իրականացնող կազմակերպություն և նրա ներգրավումը մոնիթորինգի գործընթացում լուծում է ծրագրի իրականացման թափանցիկության հարցը։ Մոնիթորինգի ենթակա հարցերի շրջանակը կհստակեցվի Ծրագրի իրականացման ընթացքում փոխադարձ համաձայնության արդյունքում։
  Ծրագրի ծանրաբեռնումը մոնիթորինգի իրականացման մանրամասն նկարագրությամբ գտնվում է ոչ նպատակահարմար։
	Տրվել է պարզաբանում։

	 
	10. Ծրագրի 31-րդ կետում որպես վիճակագրական տվյալների շտեմարանի ձևավորման աղբյուր նշվում է վարկի տոկոսադրույքի սուբսիդավորման ներկայացված հայտերի ամփոփումը, սակայն ընդգրկված չէ ծախսերի մասնակի փոխհատուցման մոդելն ընտրած տնտեսվարողների կողմից ներկայացված տեղեկատվության ամփոփումը, որից ելնելով՝ առաջարկում ենք խմբագրել նշված կետը:
	Ընդունվել է ի գիտություն։
Ծրագրով նախատեսված աջակցության ձևերը և իրականացման մեխանիզմները տարանջատված են, ուստի և տարանջատված են նաև տեղեկատվության ամփոփման գործընթացները։
	  Տրվել է պարզաբանում։

	«Արդշինբանկ» ՓԲԸ
22.07.2019թ 
N 200-10651
	Առաջարկություններ և դիտողություններ չկան։
	Ընդունվել է ի գիտություն:
	

	ՀՀ «Գյուղական տարածքների տնտեսական զարգացման ԾԻԳ» ՊՀ-ի Գյուղական ֆինանսավորման կառույց
16.07.2019թ. 
N ԳՖԿ-329
	Ծրագրի 28-րդ կետի իբ) ենթակետը շարադրել հետևյալ խմբագրությամբ՝
իբ. 28-րդ կետի 1)-ին ենթակետի ժթ. և ի. պարբերություններով նախատեսված դրույթների վերաբերյալ Շահառուի կողմից տեղեկատվություն չներկայացնելու և մոնիթորինգի արդյունքում բացահայտվելու դեպքում՝ տվյալ վարկի տոկոսադրույքի սուբսիդավորումը ենթակա է դադարեցման տվյալ վարկի մարման ժամանակացույցով սահմանված վարկի նախորդ մարման օրվանից սկսած: Տվյալ փոփոխության անհրաժեշտությունը կայանում է նրանում, որ բազմաթիվ անգամ բանկերի և վարկային կազմակերպությունների հետ կայացած քննարկումների արդյունքում պարզ է դարձել, որ տեխնիկապես հնարավոր չէ մասնակի դադարեցնել վարկի տոկոսադրույքի սուբսիդավորումը:
	Չի ընդունվել։
Ծրագրով նախատեսված այս  դրույթը կրում է զսպողական բնույթ, կապված տրամադրվող վարկը բացառապես նպատակային օգտագործման անհրաժեշտության հետ:
	

	Հայաստանի Զարգացման և Ներդրումների Կորպորացիա
19.07.2019թ

	1. Ծրագրի նախագծի 28-րդ կետի 1)֊ին ենթակետի իդ. Պարբերությունում ավելացնել նաև հետնյալ կետը, որը առկա է գյուղատնտեսության ոլորտի պետական աջակցության մյուս ծրագրերում.
• Եթե առկա են տվյալ վարկի մասով Վարկառուի մեկ տարվա (նախորդ 12 ամիսներ) կտրվածքով հանրագումարային վաթսուն օրվանից ավել ժամկետանց պարտավորություններ կամ ֆինանսական կառույցի հանդեպ ունեցած ժամկետանց պարտավորությունների հետևանքով' վարկերի դասակարգման գործող կարգի համաձայն, վարկը ստանդարտ դասով դասակարգված չէ:
	Ընդունվել է:
  իդ. պարբերությունում կատարվել է համապատասխան լրացում:

	իդ. պարբերությունում կատարվել է հետևյալ լրացումը. 
«- եթե առկա են տվյալ վարկի մասով վարկառուի մեկ տարվա (նախորդ 12 ամիսներ) կտրվածքով հանրագումարային վաթսուն օրվանից ավելի ժամկետանց պարտավորություններ կամ ֆինանսական կառույցի հանդեպ ունեցած ժամկետանց պարտավորությունների հետևանքով, վարկերի դասակարգման գործող կարգի համաձայն, վարկը ստանդարտ դասով դասակարգված չէ»։

	
	2. Ծրագրի նախագծի 28-րդ կետի 1)-ին ենթակետի իդ. պարբերության տարընթերման խնդիրներից խուսափելու նպատակով հստակեցնել, թե նշված պարբերության որ կետերի դեպքում է սուբսիդավորումը դադարեցվում և որ դեպքերում՝ սուբսիդավորումը դադարեցվում ու սուբսիդավորման գումարը հետ վերադարձվում:
	Ընդունվել է:
Կատարվել է որոշակի փոփոխություն:





	 իդ. պարբերությունից հանվել են «և սուբսիդավորման գումարը ենթակա է վերադարձման» բառերը:

	«ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ» ՓԲԸ
30.07.2019թ.
N 03-325
	1. Աոաջարկում ենք պարզաբանել ծրագրի 27-րդ կետը: Մասնավորապես՝ 20 գլխից պակաս քանակով ՄԵԿ-ի ձեռքբերման դեպքում արուների քանակը և արդյոք պարտադիր է արու ներմուծելը:

	Ընդունվել է ի գիտություն։
 27-րդ կետում բերված դրույթի՝ 20 էգի հաշվով 1 արու՝ 20:1 հարաբերության գլխավոր նպատակը Ծրագրի շրջանակներում արուների գլխաքանակի ձեռքբերման սահմանափակումն է։ 
	Տրվել է պարզաբանում։

	
	2. 28-րդ կետի 1֊ին բաժնի գ) ենթակետով արդյո՞ք ենթադրվում է որ միևնույն շահառուն յուրաքանչյուր տարի կարող է առավելագույնը 900 մլն ՀՀ դրամ արժեքով 2000 գլուխ ՄԵԿ ձեռք բերել:
	Ընդունվել է։
   28-րդ կետի 1֊ին բաժնի գ) ենթակետում պարզաբանման նպատակով կատարվել է համապատասխան լրացում։

	«(ոչխարի և այծի),» բառերից հետո լրացվել է  «ընդ որում ծրագրի շրջանակներում տրամադրվող վարկերի հանրագումարի մնացորդը մեկ շահառուի համար չի կարող գերազանցել 900 մլն ՀՀ դրամը,» բառերը, իսկ «(ոչխարի և այծի)),» բառերից հետո լրացնել «ընդ որում ծրագրի շրջանակներում տրամադրվող վարկերի հանրագումարի մնացորդը մեկ շահառուի համար չի կարող գերազանցել 450 մլն ՀՀ դրամը:» բառերը:

	
	3. 28-րդ կետի 1-ին բաժնի ե) ենթակետով նկարագրված ՀՀ էկոնոմիկայի նախարարության կողմից ֆինանսական կառույցին անհրաժեշտության դեպքում խորհրդատվության տրամադրումը աոաջարկում ենք փոփոխել ՀՀ էկոնոմիկայի նախարարության կողմից պարտադիր տրվող եզրակացությամբ: Ընդ որում' աոաջարկում ենք ծրագրում նշել, որ Շահառուն Ֆինանսական կառույցին ներկայացվող դիմումին կից պետք է ներկայացնի նաև ձեռքբերվող ՄԵԿ-ի տոհմային քարտերը և ՀՀ էկոնոմիկայի նախարարության կողմից պարտադիր տրվող եզրակացությունը:
	Ընդունվել է մասամբ:
  Կատարվել է լրացում միայն Տոհմային ՄԵԿ-ի հավաստագրերի տրամադրման մասով:
  Ֆինանսական կառույցներին անհրաժեշտության դեպքում կտրամադրվի նաև խորհրդատվություն:

	   ե. պարբերությունում «ձեռքբերման ժամկետները,» բառերից հետո լրացվել է «ձեռքբերման ենթակա Տոհմային ՄԵԿ-ի հավաստագրերը (վկայականները, քարտերը)» բառերով: 


	
	4. 28-րդ կետի 1-ին բաժնի ժը) ենթակետում նշված է, որ շահառուն պարտավորվում է նվազագույնը 3 տարի օգտագործել նախիրը վերարտադրության նպատակով, սակայն հաջորդ ժթ) կետով նշվում է, որ շահառուն պետք է նախրի օտարման դեպքում Նախարարություն տեղեկատվություն տրամադրի օտարման վերաբերյալ: Վերոնշյալ կետերը հակասում են իրար: Ընդ որում ըստ իդ) ենթակետի' նույնիսկ օտարման դեպքում, եթե պահպանվում են օտարելուց հետո Նախարարություն տեղեկատվության տրամադրման պահանջները, ապա սուբսիդավորումը չի դադարեցվում: Առաջարկում ենք պարզաբանել ծրագրի այս մեկնաբանությունը:
	Ընդունվել է։
  28-րդ կետի ժթ. պարբերությունում կատարվել է համապատասխան լրացում

	28-րդ կետի ժթ. պարբերությունում «քաղվածք» բառից հետո լրացվել է «ինչպես նաև նոր համայնքում հաշվառման վերաբերյալ համայնքի ղեկավարի կողմից տրված տեղեկանք և տվյալ համայնքը սպասարկող անասնաբույժի կողմից վարվող կենդանիների հաշվառման և անասնաբուժական միջոցառումների գրանցամատյանից քաղվածք» բառերով:


	
	5. Առաջարկում ենք պարզաբանել թե ո՞վ է վերահսկելու 28-րդ կետի 1-ին բաժնի ի) ենթակետով նշված պիտակավորման կանոնների պահպանումը:
	Խնդիրը կարգավորվում է Հայաստանի Հանրապետության կառավարության 2015 թվականի նոյեմբերի 12-ի N 1315-Ն որոշմամբ:
	

	
	6. 28-րդ կետի 1-ին բաժնի իբ) ենթակետով նշված սուբսիդավորման մասնակի դադարեցումը տեխնիկապես և իրավական տեսանկյունից հնարավոր չէ իրականացնել:
	 Ընդունվել է:
Կատարվել է համապատասխան փոփոխություն:
	28-րդ կետի 1-ին բաժնի իբ) ենթակետը խմբագրվել է: 

	
	7. Առաջարկում ենք հստակեցնել 28-րդ կետի 1-ին բաժնի իգ) ենթակետով նշված «Նախարարության կողմից պետական աջակցության և (կամ) այլ պետական ծրագրեր» և «ժամկետանց պարտավորություն» հասկացությունները: Ընդ որում' առաջարկում ենք «էկոնոմիկայի նախարարության կողմից վերոնշյալ ծրագրերի ժամկետանց պարտավորությունների առկայության վերաբերյալ տեղեկատվություն տրամադրել ֆինանսական կառույցին էլեկտրոնային եղանակով:
	Ընդունվել է մասամբ:
Ծրագրի տեքստում փոփոխություն չի արվում։ Սակայն տվյալ անձի հետ կապված տեղեկատվությունը նախարարությունը կներկայացնի ֆինանսական կառույցին խորհրդատվության տրամադրման հետ մեկտեղ

	

	
	8. 28-րդ կետի 1-ին բաժնի իդ) ենթակետով նշված սուբսիդավորման դադարեցման դեպքերում բացակայում է ժամկետանցության կամ դասակարգման դեպքը: Արդյո՞ք ենթադրվում է, որ անկախ տվյալ վարկի պատշաճ վերադարձելիությունից սուբսիդավորումը չի դադարեցվելու:
	Ընդունվել է: 
  Առաջարկությունը համանման է  Հայաստանի Զարգացման և Ներդրումների Կորպորացիայի կողմից տրված առաջարկությանը:
Կատարվել է համապատասխան լրացում
	 իդ. պարբերությունում կատարվել է հետևյալ լրացումը. 
«- եթե առկա են տվյալ վարկի մասով վարկառուի մեկ տարվա (նախորդ 12 ամիսներ) կտրվածքով հանրագումարային վաթսուն օրվանից ավելի ժամկետանց պարտավորություններ կամ ֆինանսական կառույցի հանդեպ ունեցած ժամկետանց պարտավորությունների հետևանքով, վարկերի դասակարգման գործող կարգի համաձայն, վարկը ստանդարտ դասով դասակարգված չէ»։

	
	9. 33-րդ կետում նշված է, որ ֆինանսական կառույցը Շահառուի գործող վարկը հանում է Ծրագրից և ինքն իրեն իրավունք է վերապահում միակողմանիորեն փոփոխելու վարկի տոկոսադրույքը, միայն վարկի ոչ նպատակային օգտագործման դեպքում: Առաջարկում ենք ֆինանսական կառույցին նման իրավունք վերապահել ցանկացած կետով վարկի սուբսիդավորման դադարեցման դեպքում:
	Չի ընդունվել:
Դրույթի նպատակն է շահագրգռել  տրամադրված վարկերի նպատակային օգտագործումը։ 
	












